Տեղեկանք-Հիմնավորում
«Հայաստանի Հանրապետության կառավարության եւ Արաբական Միացյալ Էմիրությունների կառավարության միջեւ անվտանգության բանագավառում համագործակցության մասին» Համաձայնագրի ստորագրման նպատակահարմարության վերաբերյալ
«Հայաստանի Հանրապետության կառավարության եւ Արաբական Միացյալ Էմիրությունների կառավարության միջեւ անվտանգության բանագավառում համագործակցության մասին» Համաձայնագրի նախագիծը մշակվել է համաձայն Հայաստանի Հանրապետության Նախագահի 24.03.2011թ. ՀՆԱ-3 հանձնարարականի: 
Հաշվի առնելով անվտանգության բնագավառում Հայաստանի Հանրապետության եւ Արաբական Միացյալ Էմիրությունների կառավարությունների միջեւ համագործակցություն ծավալելու եւ ամրապնդելու անհրաժեշտությունը, առաջարկվել է ստորագրել միջկառավարական Համաձայնագիր:
ՀՀ ոստիկանությունը գտնում է, որ Համաձայնագրի ստորագրումից հետո Կողմերը, իրենց հնարավորությունների սահմաններում, կհամագործակցեն հանցավորության կանխման, բացահայտման եւ կանխարգելման հետեւյալ ոլորտներում` 

ա/ մարդու  և սեփականության դեմ ուղղված հանցագործություններ,

բ/ կազմակերպված հանցավորություն և կոռուպցիա,

գ/ զենքերի, ռազմամթերքների, պայթուցիկ, թունավոր և ռադիոակտիվ նյութերի,  ինչպես նաև դրա հետ կապված տեխնոլոգիաների ապօրինի շրջանառություն,

դ/ մարդկանց թրաֆիքինգ եւ մարմնավաճառության ցանցեր,

ե/ թմրամիջոցների, հոգեներգործուն նյութերի և դրանց բաղադրիչների ապօրինի շրջանառություն,

զ/ տնտեսական գործունեության դեմ ուղղված հանցագործություններ,

է/ հանցավոր ճանապարհով ստացված եկամուտների օրինականացում,

ը/ահաբեկչության եւ ահաբեկչության ֆինանսավորման դեմ պայքար,

թ/համակարգչային տեղեկատվության անվտանգության դեմ ուղղված հանցագործություններ,

ժ/արժույթների, պաշտոնական կամ իրավական փաստաթղթերի, արժեթղթերի կամ ֆինանսական գործիքների կեղծում, ինչպես նաև դրանց տարածում,

ի/բանկային պլաստիկ քարտերով, ինչպես նաեւ այլ վճարային գործիքներով (ճանապարհային չեկեր, փոխանցումը հավաստագրող անդորրագրեր) կատարվող հանցագործություններ,

լ/մտավոր սեփականության դեմ ուղղված հանցագործություններ,

խ/մշակութային արժեքների հափշտակում և մաքսանենգություն,

ծ/ ավտոմեքենաների առևանգում և մաքսանենգություն,

կ/ ինքնությունը հաստատող փաստաթղթերի կեղծում:

Կողմերը կարող են համագործակցել նաև տեղեկատվության և փորձի փոխանակման հետևյալ բնագավառներում.

ա/ ճանապարհային անվտանգություն վերահսկողություն,

բ/ անհայտ դիակների կամ անձանց նույնականացում, որոնց ինքնությունը հնարավոր չէ պարզել,
գ/ իրավապահ մարմինների անձնակազմի դասընթացներ,

դ/ տեղեկատվական տեխնոլոգիաների զարգացում:
Սույն Համաձայնագրի իրականացումը դյուրացնելու նպատակով, իրավասու մարմինների ներկայացուցիչները կարող են, անհրաժեշտության դեպքում անցկացնել երկկողմ հանդիպումներ կամ խորհրդակցություններ` սույն Համաձայնագրի դրույթների իրականացման համաձայն, համագործակցությունը քննարկելու ու  բարելավելու նպատակով:

Ելնելով վերոգրյալից ՀՀ ոստիկանությունը նպատակահարմար է գտնում սույն Համաձայնագրի ստորագրումը:

ՀՀ ոստիկանության Շտաբի պետ, 

ոստիկանության գեներալ-մայոր 




Վարդան Եղիազարյան
